
KAVAMALIQINIKKUT HULIDJUTIKHAINUT (Kavamatuqatkut Niruarvik)  

Apiqhuqtauqattaqtut Apiqhuutit (FAQs) 
 

Ilaujaaqqik kavamaliqinikkut havaqtigiinun? 
Hii. 

 
Ilaujaaqqik maligaliqinikkut katimadjutini? 

Hii. 
 

Tunihittaaqqik maningmik niruaqtaujukhamun kavamaliqinikkut havaqtigiinun? 
Hii. 

 
Havaktilunga, ilaujaaqqik kavamaliqinikkut hulidjutikhainut, 
takupkailunga/tuniuharlugiluuniin niruaqtaujukhamun taiguanginik, atimalungalu 
tuutaujarmik aturlungaluuniin GN-kut tamajainik kavamaliqinikkut 
hulidjutikhainut? 

Imannaq. Nunavut Kavamanga (GN) kavamatkuni havaktiujut pijukhaugittut 
ilaulutik kittuni hulilukaarutini havaktitlutik, ilaujutlu aullaqhimajumik havaktitlutik. 

 
Iglumiuguma GN-kut-iglukhamullu ikajuutikhalingmi ikiglitauniaqqa pivikhamnik 
kavamaliqinikkut huliakhami imaalu nivingajaqarlunga niruaqtaujukhanut atiinik 
iglumni? 

Imannaq. 
 

Havagvingmiingitktilunga, huuq ilaulimaitpik kituni kavamaliqinikkut hulidjutikhainut 
ilaujumavigijamni? 

Ilauttaaqtutit amigaittuni kavamaliqinikkut hulidjutikhainik havaguirnakhikpat kihimi 
imaatut kavamatkuni havaktiujuq, imaittukhaujutit, takujaulutit aallanit imaittutit, naliinut 
kavamaliqijinut akhuuqhimaittumik havaarijarni. Ilaujukhaugittutit kittuni 
kavamaliqinikkut hulidjutikhainut ihuidjutaukpata havaarijarnut. 
Atulimaitat kavamatkuni havaktiutitlutit havaarijat ahianit havagvingnit inungnut 
takupkailutit uniruaqtaujumajumk imaaluuniit hulidjutigilugu tamna 
kavamaliqinikkut hulidjutikhainut kitkunut aallanut inungnut. 
Ihumaguvit ilaujumalutit niruaqtaujumajumut ilaungittuni kavamaliqinikkut 
hulidjutikhainut, ihumagijakhatit hapkuat pidjutaulajut: 
• Qaurinia tadja kavamatkuni havagvingni havarijatit timigijaujumi; 
• Puqtunia takunnarnialu havaarijaqqit; unalu 
• Qaurinia haffuma kavamaliqinikkut hulidjutikhainut. 

 
Takulgu Nunavut Kavamatkunni Havaktut Maliktakhangit Ilumuurutigijanginnik 
unalu Ihumaliuqtamingniklu ilitturivikharnik havaarijakharnik kavamatkuni 
havaktiujunut tamangnik havagvingni ahianilu havagvikpit. 

 

https://gov.nu.ca/sites/default/files/code_of_values_and_ethics_final_inuinnaqtun_1.pdf
https://gov.nu.ca/sites/default/files/code_of_values_and_ethics_final_inuinnaqtun_1.pdf

Ikajurumajunga akhuukhaijunut. Kivgaqturnirmun ataniujaaqqik, maniqlinirmun 
havaktiulunga niruaqtaujumajumun ikajuqtiulungaluuniin? 

Hii tunihiguvit tuglia atan’ngujarjuat ilitturipkarlugu hivuagut (aturlugu  
Titiraq B ilaliutilugu taffumunga  
HRM Maliktakhaq 204 kavamaliqinikkut hulidjutikhainut).ilaunniruvit tapkununga 
ilaupkaqtaulimaituq havaktiujuq (*takulugu ataani), pijariaqaqtutit angiqtaudjunmik 
tuglia atan’ngujarjuarnit imaatut maniliqinirmun havaktiuguvit, niruaqtaujumajumun 
ikajuqtiulungaluuniin kavamatkuni havaktimut   kavamaliqinikkut havaqtigiinun 
havakhimmaaqtitlutit. 
Havaktiuguvit imaatut ilaupkaqtaulimaituq havaktiujuq* pijariaqaqtutit 
havaguikhimallautikharnik havaarijarnit niruaqtaujukhamun atan'nujaujuq, manikhamik 
niruaqtaunirmun imaaluuniit uqarlugit ihumagijatit inungnut hunatigut pidjutiqaqtunik 
havaarijarnut (aturlugu Titiraq A ilaliutilugu taffumunga 
 HRM Maliktakhaq 204  kavamaliqinikkut hulidjutikhainut). 

 
Uuktuqtaaqqik niruaqtaujaamni kavamatuqatkut nirualiqata? 

Hii. Unniutijakhat tuglia atan’ngujarjuat hivuagut (aturlugu Titiraq B ilaliutilugu 
taffumunga HRM Maliktakhaq 204 kavamaliqinikkut hulidjutikhainut). Havaktiuguvit 
imaatut ilaupkaqtaulimaituq havaktiujuq* pijariaqaqtutit havaguikhimallautikharnik 
havaarijarnit (aturlugu Titiraq A ilaliutilugu taffumunga  
HRM Maliktakhaq 204  kavamaliqinikkut hulidjutikhainut). 

 
Qakugu unniutijakharivigu tuglia atan’ngujarjuarma ilaujumajunga kavamaliqinikkut 
hulidjutikhainut? 

Tunijakhat tuglia atan’ngujarjuarvit tuhaqtidjunmik titirarvigilugu naunaittiarlugit 
hulipkaidjutikhatit imaalu ubluinik hivuagut aullaqtinagu hulipkaidjutikhat, imaatut, 
niruaqtaujukhanut ilauguvit tukiqaqtuq ublua niruaqtauvikhanik tukhiutanit. 
Tuhaqtitakhaq, tukhiutit angiqtaudjunmik imaaluuniit tukhiutit havaguikhimallautikhamik 
tunijaujukhat hivuagut aullaqtiqtinagu hulikaidjutikhaq maliqalugit HRM Maliktakhaq 
204 Inminut pidjutiqaqtunut ilaujukhaungittuq kavamaliqinikkut hulidjutikhainut. 

 
Uuktuqtaqqik manikhamik niruaqtaunirmun kavamaliqinikkut havaqtigiinun 
havaguirnahigaikpat? 

Hii, kihiani ilauguvit ukunani ilaupkaqtaulimaituq havaktiujuq* manikhamik 
niruaqtaunirmun uuktuqtumut imaaluuniit kavamaliqinikkut havaqtigiinun 
angiqtauguvit havaguiqhimallautikharnik. 

 
Uqallaktaqqik inungnut talvuuna GN-kut atugakhat PIDJUTAUNGITTUMIK havaarijamnut? 

Hii, qanuriliuqtukhaungittutit kihimi ihuirutaulajumik imaaluuniit ihumagijauniaqtun 
ulapiqhautaujut pittaaqtarnik imaatut kavamatkuni havagviujuni naliinut kavamaliqijinut 
akhuuqhimaittumik. Havaktiuguvit imaatut ilaupkaqtaulimaituq havaktiujuq*, 
pittaaqtutit havaguikhimallautikharnik taimailiuriarni. Takulgu Nunavut Kavamatkunni 
Havaktut Maliktakhangit Ilumuurutigijanginnik unalu Ihumaliuqtamingnikllu aallanik 
naunaittiarvikharnik uvuuna ajuqhautaujukkut. 

https://www.gov.nu.ca/sites/default/files/hrm204_form_b_notification_of_political_activity_2-ikt.pdf
https://gov.nu.ca/sites/default/files/hrm204_political_activity_-_inuin.pdf
https://www.gov.nu.ca/sites/default/files/hrm204_form_a_political_activity_leave_request_3-ikt.pdf
https://gov.nu.ca/sites/default/files/hrm204_political_activity_-_inuin.pdf
https://www.gov.nu.ca/sites/default/files/hrm204_form_b_notification_of_political_activity_2-ikt.pdf
https://gov.nu.ca/sites/default/files/hrm204_political_activity_-_inuin.pdf
https://www.gov.nu.ca/sites/default/files/hrm204_form_a_political_activity_leave_request_3-ikt.pdf
https://gov.nu.ca/sites/default/files/hrm204_political_activity_-_inuin.pdf
https://gov.nu.ca/sites/default/files/hrm204_political_activity_-_inuin.pdf
https://gov.nu.ca/sites/default/files/hrm204_political_activity_-_inuin.pdf
https://gov.nu.ca/sites/default/files/code_of_values_and_ethics_final_inuinnaqtun_1.pdf
https://gov.nu.ca/sites/default/files/code_of_values_and_ethics_final_inuinnaqtun_1.pdf

Uqaqtaaqqik inungnun titirarlungaluuniin ikajurnirmun ihuigiluguluuniin 
niruaqtaujukhaq, maligaliqijit ilait, havaangit maliruagahailu? 

Hii, kihimi maligatigut havaktiuguvin, kitut, pihimajukhaujutit haffuminga 
havaguiqhimalagunmik taimailiurlutit. 

 
Qanuqtut uukturniaqqik havaguilkhimallautikhamnik ilaujaamni kavamaliqinikkut 
hulidjutikhainut? 

Pijaaini havaguikhimallautikhamik, aturlugu Titiraq A paqitaujuq uvani Appendix umani 
HRM Maliktakhaq 204 inminut pidjutiqaqtunut ilaujukhaungittuq (kavamaliqinikkut 
hulidjutikhainut). Havaguiqhimallautikhatit ikaarniit naunaiqtaujukhat hivuagut 
tujuqtinatit havaguikhimallautikharnik titiraq taffumunga tuklianut atanngujarmut. 
havaguikhimallautikharnik titiraq tujuutaujukhaq imaatut malrungni havainingni 
hivuagut aullaqtirvikhanit ubluanit kavamaliqinikkut hulidjutikhainut. 

 
Qanuritumik havaguiqhimallagutikhamik aturniaqqik talvunga maligaliqinikkut hulidjutinun? 

Atuqtaaktatit katitikhimajut uvaluuniit tutquqtikhimajatit havaguiqhimallagutikhatit. 
Hapkuat ilaujut halitirutikhatit havakkumi ikaarningit avatquumajangit 
havaguillakhimalluarumi imatutluuniit havaguikhimalarutikhanik havaamingni 
akiliktauhimaitumik. Atulimaitatit kihimi naunairikhimajunut havaguikhimalagutikhanik 
ilaunahuaruvit kavamaliqinikkut hulipkaidjutikhanut. Havaguikhimallautikhat 
aullaqtirniaqtuq hviullirmi ubluani hulilukaarutikhat aullaqtiqqan taimaittumik 
niruaqtaujut titiraqtaujarangata tujnijaujarangata imaalu nunguani ublua niruaqtauviat 
qanurinnit uqaqtaujarangata. 

 
Maligatigut havaktit ukua: 

1. tuglia atan’ngujarjuat; 
2. atanngujait titiraqtiujunut ukuat Maligaliurvingmi Katimajiit; 
3. ikajuqti tugliit ministait; 
4. ministaup tugliata ikajuqtia; 
5. aulapkaijit; 
6. atan'ngujat aulapkaijit; 
7. havaaqaqtut kavamatkuni timiini aadjikkutaqaqtut havaamun naunaijaqhimajunun 

uvani (1) hamunga (6); imaalu 
8. Maligaliurvingmi Katimajiit havaktiit, ukuangungitut titiraqtit imaaluuniit titiraqtiujut havaktit. 

https://www.gov.nu.ca/sites/default/files/hrm204_form_a_political_activity_leave_request_3-ikt.pdf
https://gov.nu.ca/sites/default/files/hrm204_political_activity_-_inuin.pdf
https://gov.nu.ca/sites/default/files/hrm204_political_activity_-_inuin.pdf

